
        ՈՐՈՇՈՒՄ
                         -Ա
ԵՐԿԱԹՈՒՂԱՅԻՆ ԳԾԻ ԱՊԱՄՈՆՏԱԺՄԱՆ ՀԱՄԱՐ ԹՈՒՅԼՏՎՈՒԹՅՈՒՆ ՏԱԼՈՒ ԵՎ ԵՐԵՎԱՆԻ ՔԱՂԱՔԱՊԵՏԱՐԱՆԻՆ ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՏՐԱՄԱԴՐԵԼՈՒ ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի 163-րդ հոդվածի,  Հայաստանի Հանրապետության հողային օրենսգրքի 56-րդ հոդվածի 2-րդ մասի, «Քաղաշինության մասին» Հայաստանի Հանրապետության օրենքի 24-րդ հոդվածի պահանջներով՝ Հայաստանի Հանրապետության կառավարությունը որոշում  է.


1. Թույլատրել «Հարավկովկասյան երկաթուղի» փակ բաժնետիրական ընկերությանը իր սեփական միջոցների հաշվին  ապամոնտաժել Հայկական երկաթուղու համակարգը «Ռուսական երկաթուղիներ» բաց բաժնետիրական ընկերության կողմից ստեղծված «Հարավկովկասյան երկաթուղի» փակ բաժնետիրական ընկերությանը փոխանցելու մասին» կոնցեսիոն պայմանագրով «Հարավկովկասյան երկաթուղի» փակ բաժնետիրական ընկերությանը փոխանցված և կոնցեսիոն ակտիվների կազմում ընդգրկված՝ արտադրական գործընթացներում չօգտագործվող Արաբկիր-Քանաքեր վազուրդի 8կմ 6 պիկետ+25մ միչև 13կմ պիկետ 1 ներառյալ  4475մ երկարությամբ երկաթուղային գիծը՝ համաձայն N1 հավելվածի  դրանից առաջացած կազմատված գույքը և նյութերը  օգտագործելով  երկաթուղու համակարգի կարիքների  համար: 

2. Երևան քաղաքի վարչական սահմաններում գտնվող՝ Հայաստանի Հանրապետության սեփականությունը հանդիսացող՝ սույն որոշման N2 հավելվածում  ներառված գույքը անհատույց սեփականության իրավունքով տրամադրել Երևանի քաղաքապետարանին՝ ճանապարհ կառուցելու համար: 
3. Հայաստանի Հանրապետության տրանսպորտի և կապի նախարարին`

1) սույն որոշման 1-ին կետում նշված գույքը սահմանված կարգով հանել կոնցեսիոն ակտիվների կազմից.

2)սույն որոշման 1-ին կետում նշված աշխատանքների ավարտից հետո մեկամսյա ժամկետում ապահովել սույն որոշման N2 հավելվածում նշված գույքի հանձնումը  Երևանի քաղաքապետարանին: 

4. Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին՝

ապահովել սույն որոշման N2 հավելվածում նշված գույքը որպես Երևանի քաղաքապետարանի սեփականություն պետական գրանցումը:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

«Երկաթուղային գծի ապամոնտաժման համար թույլտվություն տալու և Երևանի քաղաքապետարանին սեփականության իրավունքով գույք տրամադրելու մասին» Հայաստանի Հանրապետության  կառավարության  որոշման նախագծի վերաբերյալ                                                


                  1. Իրավական ակտի անհրաժեշտությունը (նպատակը)


           Իրավական ակտի ընդունումը պայմանավորված է Հայաստանի Հանրապետությանը սեփականության իրավունքով պատկանող կոնցեսիոն ակտիվների կազմում «Հարավկովկասյան երկաթուղի» փակ բանետիրական ընկերությանը փոխանցված և կոնցեսիոն ակտիվների կազմից հանված գույքը`  Երևանի քաղապետարանին ճանապարհաշինական նպատակներով հանձնելու անհրաժեշտությամբ: 

           
                   1.1 Կարգավորման հարաբերությունների ներկա վիճակը և առկա խնդիրները


           Ներկայումս Հայաստանի Հանրապետությանը սեփականության իրավունքով պատկանող կոնցեսիոն ակտիվների կազմում «Հարավկովկասյան երկաթուղի» փակ բանետիրական ընկերությանը փոխանցված և կոնցեսիոն ակտիվների կազմից հանված գույքը` երկաթգծը իր արհեստական կառույցներով չի օգտագործվում արտադրական գործընթացներում:

                               1.2 Առկա խնդիրների առաջարկվող լուծումները 



Նշված գույքի հանձնել Երևանի քաղապետարանին, ինչը խթան կհանդիսանա մայրաքաղաքում իրականացվող ճանապարհաշինական ծրագրերի շրջանակներում նախատեսվող միջոցառումների իրականացմանը:

                    2. Կարգավորման առարկան


          Մայրաքաղաքում ճանապարհաշինական ծրագրերի իրականացումը,  տրանսպորտային երթևեկության կանոնակարգմանը:

                   3. Իրավական ակտի կիրառման դեպքում ակնկալվող արդյունքը


 Որոշման նախագծի ընդունումը կնպաստի Երևանում ճանապարհաշինական ծրագրերի միջոցառումների իրականացման գործընթացում հողային ռեսուրսների արդյունավետ օգտագործմանը, մայրաքաղաքի կենտրոնական փողոցների բեռնաթափմանը և տրանսպորտային երթևեկության կանոնակարգմանը:


                                                                                                        Մ. ՎԱՐԴԱՆՅԱՆ



ՏԵՂԵԿԱՆՔ

Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ
Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին»որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:











Մ. ՎԱՐԴԱՆՅԱՆ

ՏԵՂԵԿԱՆՔ

Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների  էական ավելացման կամ նվազեցման մասին
Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին» որոշման նախագծի ընդունման կապակցությամբ ՀՀ 2011 թվականի պետական բյուջեում ծախսերի և եկամուտների  ավելացում կամ նվազեցում չի նախատեսվում:











Մ. ՎԱՐԴԱՆՅԱՆ

ՑԱՆԿ

Իրավական ակտերի, որոնց հիման վրա կամ որոնցից օգտվելով մշակվել է Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին» որոշման նախագիծը

Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին» որոշման նախագիծը մշակվել է «Իրավական ակտերի մասին» Հայաստանի Հանրապետության օրենքի պահանջներին համապատասխան: 











Մ. ՎԱՐԴԱՆՅԱՆ

ՑԱՆԿ

Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին» որոշման նախագծի հեղինակների (մշակողների)

Հայաստանի   Հանրապետության  կառավարության «Երկաթուղային գծի ապամոնտաժման համար թույլտվություն տալու և Երևանի քաղաքապետարանին անհատույց սեփականության իրավունքով գույք տրամադրելու մասին» որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի երկաթուղու վարչության կողմից: 











Մ. ՎԱՐԴԱՆՅԱՆ







